
620. fundur

Það er óhætt að segja að mikið sé um að vera í Grímsnes- og Grafningshreppi um þessar mundir.
Fjölbreyttar framkvæmdir eru í fullum gangi í sveitarfélaginu og munu þær bæta aðstöðu íbúa,
nemenda og viðbragðsaðila til framtíðar.

Leikskólalóðin er að taka miklum breytingum þar sem unnið er að stækkun hennar, nýjum
yfirborðsfrágangi og uppsetningu kastala og fjölbreyttra leiktækja. Þar verða sett upp einhver
glæsilegustu leiktæki landsins og verður lóðin hin glæsilegasta þegar framkvæmdum lýkur.
Grjótgás og Jóhann Helgi & co vinna að framkvæmdinni og er stefnt að verklokum í ágúst. Við
vonum að yngstu nemendur sveitarfélagsins verði hæstánægðir með nýju aðstöðuna.

Fundargerðir

Hvatarblaðið
September 2026

Framkvæmdir í Grímsnes- og Grafningshreppi 2026

https://www.gogg.is/is/stjornsysla/fundargerdir/sveitarstjorn/920
https://www.gogg.is/is/stjornsysla/fundargerdir/sveitarstjorn/920


Samhliða þessu er hafið niðurrif á efri hæð Kerhólsskóla, þar sem stjórnsýsla sveitarfélagsins var
áður til húsa. Rýmið hefur verið endurhannað fyrir starfsemi skólans og verður framkvæmdin boðin
út á næstunni. Þar er gert ráð fyrir nýjum skólastofum ásamt öðrum rýmum sem munu nýtast
skólastarfinu og skapa aukið svigrúm til framtíðar.
Framkvæmdir við nýja björgunarmiðstöð á Borg eru einnig í fullum gangi hjá HR smíði.
Nú er undirbúningur hafinn fyrir vinnu við sökkla aðalbyggingarinnar. Gert er ráð fyrir
að burðarvirki frá Límtré Vírneti komi á verkstað í september og hefjist þá reising
hússins. Verkið er á áætlun og mun ný björgunarmiðstöð gjörbreyta aðstöðu
viðbragðsaðila á svæðinu.

Jarðtækni vinnur jafnframt að uppbyggingu nýrrar götu og göngustíga við hverfið á Borg. Þar
verður gerð ný tenging við Biskupstungnabraut og lögð gatan Skógartún, þar sem nýjar lóðir
verða auglýstar bráðlega. Áfram verður unnið með blágrænar ofanvatnslausnir og samhliða
framkvæmdunum verða göngustígar og lýsing í nýja hverfinu fullgerð.

Að lokum er undirbúningsvinna við gerð hjóla- og göngustíga í fullum gangi og verður
verkið hafið í haust.
Það er því sannarlega líf og fjör í framkvæmdum í Grímsnes- og Grafningshreppi.
Verkefnin eru fjölbreytt en eiga það sameiginlegt að bæta þjónustu, öryggi og umhverfi í
sveitarfélaginu og byggja undir áframhaldandi vöxt og öflugt samfélag.



Það var sannkölluð hátíðarstemning á Borg laugardaginn 22. ágúst þegar Grímsævintýri

voru haldin og einstökum tímamótum fagnað, 100 ára afmæli Tombólunnar á Borg.

Tombólan var fyrst haldin af Kvenfélagi Grímsneshrepps árið 1926 og hefur allar götur

síðan verið órjúfanlegur hluti af mannlífi og sumargleði í sveitinni.

Veðurguðirnir ákváðu reyndar að láta aðeins reyna á okkur þetta árið, en það hafði lítil

áhrif. Þvert á móti var þátttakan með allra mesta móti og seldust allir 3050 miðarnir upp

á mettíma. Heimafólk, brottfluttir sveitungar, frístundahúsagestir, nágrannar og aðrir

góðir gestir fjölmenntu á Borg og sköpuðu einstaka stemningu.

Enn og aftur sýndi það sig hversu sterkan sess þessi einstaka hefð skipar í samfélaginu

okkar, en allur ágóði tombólunnar rennur til góðra málefna.

Líf og fjör var á öllu svæðinu yfir daginn. Markaður og Blúndukaffi voru á sínum stað,

börnin nutu ýmiss konar afþreyingar og gestir á öllum aldri tóku þátt í leikjum og

skemmtun. Það er einmitt það sem gerir Grímsævintýrin svo sérstök, hér koma saman

kynslóðir til að njóta og styðja við þetta frábæra framtak.

Hátíðarhöldunum lauk þó ekki þegar dagskránni lauk síðdegis. Í tilefni tímamótanna bauð

Grímsnes- og Grafningshreppur til ókeypis tónleika í Félagsheimilinu Borg um kvöldið.

Þar stigu á svið sveitungi okkar Magnús Kjartansson, ásamt Siggu Beinteins og Grétari

Örvars, auk frábærrar hljómsveitar.

Skemmst er frá því að segja að félagsheimilið fylltist út úr dyrum. Stemningin var mögnuð

frá fyrsta tóni og þegar leið á kvöldið sungu gestir með af slíkum krafti að húsið hreinlega

nötraði þegar söngurinn stóð sem hæst. Það var erfitt að hugsa sér betri endi á þessum

frábæra degi sem snerist fyrst og fremst um samfélag, samveru og gleði.

Sveitarfélagið færir Kvenfélagi Grímsneshrepps innilegar þakkir fyrir ómetanlegt starf og

glæsileg Grímsævintýri. Einnig færum við öllum þeim fjölmörgu sjálfboðaliðum,

félagasamtökum, listamönnum og öðrum sem lögðu hönd á plóg bestu þakkir og síðast en

ekki síst öllum þeim sem mættu og gerðu daginn ógleymanlegan.

Ógleymanleg Grímsævintýri á 100 ára afmæli Tombólunnar



Grímsævintýri

Tónleikar 



Fjallseðill Grímsnes- og Grafningshrepps 2026

Fjallseðill 2026

Hjálagt er fjallseðill Grímsnes- og Grafningshrepps
fyrir árið 2026

Grafningsréttir

https://www.gogg.is/static/files/Hvatarbladid/2026/fjallsedill-i-grimsnes-og-grafningshreppi-2026.pdf




Matseðill
september 2026

Nýtt skólaár er hafið í Kerhólsskóla og hefur
starfið farið vel af stað. Það var ánægjulegt að
taka á móti nemendum á ný eftir sumarfrí og

finna fyrir lífi og gleði á göngum skólans.
Nemendur hafa komið ánægðir til starfa og

tekist á við fyrstu verkefni vetrarins af áhuga og
jákvæðni. Fyrstu dagarnir hafa meðal annars
farið í að kynnast, rifja upp venjur skólans og

leggja grunn að góðu og farsælu skólaári.
Við hlökkum til vetrarins og alls þess fjölbreytta
náms og starfs sem fram undan er. Markmiðið er
sem fyrr að skapa öruggt, jákvætt og hvetjandi
skólaumhverfi þar sem öllum nemendum líður

vel og þeir fá tækifæri til að vaxa og dafna.

Skólastarfið fer vel af stað í Kerhólsskóla





VEFVERSLUN

GRÆNA KANNAN - KAFFIHÚS

VERSLUNIN VALA

O p n u n a r t í m i  í  
G r æ n u  k ö n n u n n i  &  V ö l u

a l l a  d a g a  1 1 : 0 0  t i l  1 6 : 0 0

M Ö T U N E Y T I Ð  E R  O P I Ð  A L L A  V I R K A
D A G A  1 1 : 3 0  T I L  1 3 : 0 0

https://verslun.solheimar.is/










Nú er hægt að kaupa mismunandi áskriftaleiðir í
Íþróttamiðstöðina okkar

Sjá hér

Hvetjum alla til að prófa þessa frábæru aðstöðu.
Tökum vel á móti öllum

Hætt er að hleypa ofan í laugina
20 mínútum fyrir lokun

 Sími 480 - 5530

09:30 - 21 .30

ÍÞRÓTTAMIÐSTÖÐIN 
BORG

Vetraropnun frá og með 17. ágúst 

Mæting er bæting :) 

